
	வானிலை சார்ந்த வேளாண் ஆலோசனை அறிக்கை 

சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 39°-40° செல்சியஸ் ஆகவும், குறைந்தபட்ச வெப்பநிலை 26°-27° செல்சியஸ் ஆகவும் பதிவானது.
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் மே 3 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 39°-40° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 கி.மீ வேகத்தில், தென்கிழக்கு, தெற்கு மற்றும் தென்மேற்கு திசைகளிலிருந்து காற்று வீசக்கூடும். 

பொது ஆலோசனை: 
இடி மின்னல் எச்சரிக்கை: 
மாவட்டத்தின்  ஓரிரு இடங்களில் 01.05.2026 முதல் 03.05.2026 தேதி இடி மின்னலுடன் கூடிய லேசானது முதல் மிதமான மழைக்கு வாய்ப்பு. 

கால்நடைகளை மின்கம்பம் மற்றும் மரத்தடியில் கட்டுவதை தவிர்த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
பலத்த காற்று எச்சரிக்கை:

மாவட்டத்தின்  ஒருசில பகுதிகளில் வரும் 01.05.2026 முதல் 03.05.2026 தேதி மணிக்கு 30-40 கி.மீ வேகத்தில் இடி மின்னலுடன் பலத்த காற்று வீசும் என எதிர்பார்க்கப்படுவதால் விவசாயிகள் கரும்பு பயிருக்கு விட்டம் கட்டுதல், வாழை மரங்களுக்கு முட்டுகொடுத்தல் போன்ற பாதுகாப்பு நடவடிக்கைகளை மேற்க்கொள்ளவும். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வாழை, தென்னை, உளுந்து, கால்நடை.
வாழை: 
வாழையில் மகசூலை அதிகரிக்க லிட்டருக்கு 20 கிராம் என்ற அளவில் வாழை பூஸ்டர் (பனானா சக்தி) உடன் எலுமிச்சைசாறு கலந்து வாழை நடவு செய்த 3, 5 மற்றும் 7ம் மாதங்களில் இலை வழி தெளிப்பாக தெளிக்க வேண்டும்.
தென்னை:
தென்னையில் ரூகோஸ் சுருள் வெள்ளை ஈ பரவலாக தென்படுகிறது. இந்த பூச்சிகள் தேன் போன்ற கழிவுப்பொருட்களை தென்னை ஓலைகளில் கீழ்பரப்பில் வைக்கின்றன. பூச்சிகள் தேன் போன்ற கழிவு பொருளை கீழ் மட்ட அடுக்கில் உள்ள தென்னை ஓலைகளில் படிய செய்கின்றன. இலைகள் மீது கருப்பு பூஞ்சாணம் பரவுவதால் இலைகள்  கருமையாக காட்சியளிக்கும். 
இதனை கட்டுப்படுத்த தென்னை மர ஓலைகளின் அடி மற்றும் மேல் புறத்தில் தண்ணீரை பீய்ச்சி அடிக்க வேண்டும். 
ஒரு ஏக்கருக்கு இரண்டு என்ற எண்ணிக்கையில் மஞ்சள் நிற ஓட்டும் பொறிகளை வைத்து தாய் பூச்சிகளை கவர்ந்து அழிக்கலாம். 
பாதிப்பு அதிகமாகும் போது வேப்பெண்ணெய் 5 மில்லி உடன் 1 மில்லி ஒட்டும் திரவம் சேர்த்து இலைகளின் அடிப்பரப்பில் நன்கு படும்படி தெளிக்க வேண்டும். 
மைதா மாவினை ஒரு லிட்டர் தண்ணீருக்கு 25 கிராம் என்ற அளவில் எடுத்து கொதிக்க வைத்து ஆறிய பின் கரும் பூஞ்சாணத்தின் மீது படும்படி நன்கு தெளிக்க வேண்டும்.
உளுந்து:
நெல் தரிசில் பயிரிட பட்ட உளுந்து பயிரில் சாறு உறிஞ்சும் பூச்சிகளான தத்துப்பூச்சி, இலைப்பேன், அசுவினி மற்றும் வெள்ளை ஈ தாக்க வாய்ப்புள்து. 
இதனை கட்டுப்படுத்த அசாடிராக்டின் 0.03 சதம் ( 3 மில்லி ) எண்ணிக்கை அதிகமாக இருக்கும் போது டிரைசோபாஸ் 40 இ.சி ( 2 ½ மி.லி ) ஒட்டும் திரவத்துடன் கலந்து தெளித்து கட்டுப்படுத்தலாம்.
கால்நடை:
கோடை காலத்தில் முட்டை கோழிகளுக்கு இடவசதி 2 ½ அடி வரை அதிகரிக்க வேண்டும்.
குளிர்ச்சியான சுத்தமான தண்ணீரை 5 முதல் 6 முறை வரை கொடுக்க வேண்டும். 
தீவனத்தட்டு, தண்ணீர் தட்டு போன்றவற்றை சுத்தமாக வைத்திருக்க வேண்டும். 
கோழிகள் நெருக்கடி இன்றி சுற்றித்திரிய இடவசதி ஏற்படுத்தி கொடுக்க வேண்டும். 
வெப்பத்தால் முட்டையின் மேல் ஓடு மெலிந்து காணப்பட்டால், வைட்டமின் டி, கிளிஞ்சல்தூள் போன்றவற்றை தீவனத்துடன் சேர்த்து கொடுக்க வேண்டும். 
இவ்வாறு கோடை வெப்பத்தில் இருந்து கோழிகளைப் பாதுகாப்பதன் மூலம் அவற்றின் இறப்பை தடுத்து நஷ்டம் ஏற்படுத்துவதை தவிர்க்கலாம்.
